
Qerim Lita

LEVIZJA REVOLUCIONARE Pi@':lg
BASHKIMIN E SHQIPTAREVE NE
BURIMET SEKRETE JUGOSLLAVE

(Céshtja shqiptare né RP té€ Magedonisé gjaté viteve
‘50 t€ shekullit t€ kaluar, deri mé tash nuk pati njé trajtim
mé serioz studimor nga historiografia shqiptare, ndérsa né
anén tjetér historiografia magedonase, népérmjet disa
pseudo-historianéve, pérpiqet ta fshehé fushatén e egér té
regjimit t€ at€hershém komunist magedonas kundér
popullsisé shqgiptare, ve¢gmas kundér shtresés intelektuale.
Shfagjen e Lévizjes Kombétare Shqgiptare né Magedoni,
historiografia magedonase e paraget jo si rezultat té nj&
politike antishqgiptare té pushtetit “popullor”, qé kérkonte
ta ndértonte Magedoniné duke e shfarosur racén shqiptare,
por si njé lévizje “reaksionare”, ‘‘nacionaliste”,
“irredentiste”, “‘shoviniste”, “shqiptaro-madhe” dhe, mbi
t€ gjitha, “antisllave™, rrénjét e sé cilés, si¢ thekson, “duhet
kérkuar te fashizmi italian”, respektivisht “nazizmi

’ 1

gjerman”.
Byroja politike e KQ té P(L)KM-sé&, népér kuzhinat
e fshehta t€ veta, pandérpreré hartonte plane, analiza,

' Buonera Aukoscka, KonekruBusauuja Ha cenoro 1949-1953 roguua
Ha MAaKEIOHCKOTO CeJaHCTBO BO 3anagHa Makenonuja, Exonor,
Shkup, v. 2000, f. 189-209; Tome BarxoBcku, Benukoanbasckara
urpa Bo Maxkenonwuja, Shkup, v. 1994, f. 184-192.

programe, eclaborate, né té€ cilat veprimtaria atdhetare e
inteligjencés shqgiptare konsiderohej si  veprimtari
“armiqgésore”.”? Ng& njé¢ raport té shérbimit sekret
maqgedonas, UDB, né vitin 1953, dérguar Byrosé Politike
t€ PKM, veg tjerash, thuhet: “Inteligjenca e cila erdhi gjaté
kohés s€ okupacionit dhe ajo qé& erdhi pas ¢lirimit, ishte
drejtuesja e mé& shumé ngjarjeve irredentiste dhe
shoviniste. Nga kéta mésues u krijua Organizata Nacional
Demokratike Shqiptare. Mendimet e veta shoviniste dhe
irredentiste mésuesit 1 pércillnin sistematikisht dhe me
shkathtési te shtresat. Veté detyra e NDSH-s& ishte:
restaurimi 1 s€ vjetrés me ndihmén e peréndimit pér
krijimin e Shqipérisé s& Madhe (etnike-Q.L.)...”.>

I njéjti shérbim, né& elaboratin kushtuar, si¢ thuhej,
“veprimtaris€ irredentiste té€ inteligjencies shqiptare”
shkruante: “Irredentizmi shqiptar si dukuri dhe tendencé
politike daton q& nga viti 1878, kur me krijimin e “Lidhjes
s€ Prizrenit” shqiptarét filluan t€ organizohen politikisht
me njé€ qé€llim té vetém pér ta fituar autonominé né€ mbaré
viset etnike t& banuar me popullsi shqiptare. Nismétaré pér
zgjerimin e késaj dukurie kryesisht ishin feudalé dhe
bajraktaré me famé& nga té gjitha fiset dhe viset shqiptare.
Né programin e “Lidhjes sé& Prizrenit” e mé& pas edhe né
organizatat tjera shqiptare, pérve¢ Kosovés dhe pjesés sé
Magedonisé Peréndimore, jané shfaqur pretendime edhe
pér pjesé té Sanxhakut dhe shumé qyteteve t€ tjera té
Magqgedonisé (Shkupi, Kumanova, Velesi, Manastiri et).)...
Disa bajraktaré&, hoxhallaré dhe intelektual€ t&€ shkolluar né

2 JIAPM.1.427.27.56/268-295, AHAJIU3A 3a mMMNTApCKOTO

HarMoHanHo manuuHcTBo Ha HP Makenouuja (paboreno ox 17.1. no
10.11.1952 roauna).
' JAPM. 1. 427. 60. 8/130-149.



LEVIZJA REVOLUCIONARE PER BASHKIMIN E... 233

peréndim dhe né Shqipéri, t& pakénaqur me rregullimin e
krijuar  shogéror-politik, = menjéheré vepruan n¢
pérvetésimin e mbéshtetésve t&€ platformés nacionalist-
irredentiste né luftén kundér bashkésisé sé€ re jugosllave™.
Gjithnjé¢ duke u mbéshtetur né¢ dokumentacionin
arkivor, vetém gjaté periudhés kohore 1951-1958, né
Magedoni u zbuluan katér organizata t€¢ médha shqiptare,
ndérsa u arrestuan mbi 150 intelektualé shqgiptaré (mésues,
studenté, nxénés etj.), nén pretekstin se kishin zhvilluar
“veprimtari armiqésore kundér popullit e shtetit”.
Shérbimi sekret magedonas, UDB, né informatén e
besueshme dérguar KQ té LKM, shkruante: “Pérveg
aktiviteteve propaganduese, né& kété periudhé gené
formuar edhe organizata dhe grupe ilegale irredentiste, té
cilat, pérve¢ veprimtarisé né vend, gené orientuar edhe kah
lidhja me komitetet dhe gendrat shgiptaro-médha nég
vendet Peréndimore, sepse pritnin konflikt ushtarak midis
dy bllogeve dhe kushtet e tilla gené vlerésuar si té
pérshtatshme pér realizimin e idealeve t€ tilla. Qené
zbuluar katér organizata té tilla, né t& cilat gené pérfshiré
rreth 150 persona, kryesisht punonjés t€ arsimit, studenté
dhe nxénés (“Liria” — 1950-1951, né Tetové dhe Shkup
me 50 anétaré; “Shpresa”, 1951, né Normalen “Liria” té
Shkupit me 20 anétaré; “Shkéndija”, né€ vitin 1953, né
Shkup, me 15 anétaré dhe organizata Taravari-Purde né
Universitetin e Shkupit, 1954-1955, me 63 anétaré)...etj.”.*
Organet ¢ UDB-é&s, krahas dhunés dhe terrorit, ndaj
inteligjencés pérdorte edhe metoda t€ ndryshme té tjera,
me qéllim mbikéqgyrjen e térésishme t€ veprimtaris€ sé
tyre politiko-kulturore. Pér ta mé e preferuar ishte metoda

*Po aty.

¢ anketés, q€ zhvillohej népérmjet informatoréve té tyre né
terren. Pér t€ paré€ se si dukeshin anketat e kétij shérbimi
informativ maqedonas, né vazhdim po paragesim anketén
e kryer né vitin 1955, nga po ky shérbim:

“Liria-tetévjecare né€ Shkup: gjithsej 24 mésues; 12
armiq pér t€ cilét kemi t&€ dhéna; 9 mésuese pasive né
géndrime politike; 3 té panjohur: Liria-shkolla Normale né
Shkup: 9 mé&simdhénés; 8 me disponim armigésoré; 1
pasiv: Student€ né&€ universitete: gjithsej 91; 54 me
elemente armiqésore pér té cilét kemi material; 8 veté
pozitiv; 29 persona té panjohur; Népunés né Shkup:
gjithsej 39 népunés; 21 persona me disponim armigésor
pér t€ cilét kemi t€ dhéna; 10 persona té panjohur; 8
persona kané€ gené& né€ burg; Teatri i pakicave né Shkup; 17
népunés; 11 persona me disponim armiqgésor pér té cilét
kemi té dhéna; 6 persona pér sot té pa njohur me
géndrime, shumica prej tyre nga familje armigésore:
Kumanové: 32 mésues shqiptaré; 27 me paraqitje
armiqésore; 2 pozitivé; 3 pasivé me sjellje barazuese
politike; Strugé dhe Ohér: 72 mésues gjithsej; 40 pér té
cilét kemi t€ dhéna se jané me disponim armiqgésor, té
tjerét njé pjes€ e dukshme pasive; Tetové; 151 gjithse;j,
mésues; 142 me disponim armigésor, 35 pér té cilét flet 1
burgosuri Mehmet Murtezani, se té€ gjithé jané& pajtuar me
botékuptime armiqésore té€ tija; Manastir; 13 gjithsej,
mésues; 7 me disponim armigésor”.’

Kéto té dhéna nuk durojné kurrfaré komentimi.
Megjithaté, uné kétu déshiroj t’i referohem vetém njé
pjese té kétij dokumenti, né té cilén organet e sigurimit

pérpigen t& sqarojné pérse mésuesit shqiptaré ishin futur

5 IAPM.1.427.84.88/493-508.

né listén armiqésore, e ku, veg tjerash, thuhet: “Arsimtari
me kéto fjalé u drejtohet nxénésve né orén e muzikés: Ne
shgiptarét kemi histori t&€ bujshme dhe heroike si dhe
tradita fisnike. Ne jemi populli mé i vjetér i Ballkanit. Ju
duhet me gézim t’i dégjoni dhe véreni kéto ké€ngé€, sepse
pérmes tyre do té njiheni me mundimet, vuajtjet dhe
traditat e kombit toné. Ato kéngé do té ndikojné te ju dhe
do té béheni shqgiptaré té vetédijshém me dinjitet” ose “kjo
shkollé é&shté djepi i shpresave té€ popullit t€ vérteté
shgiptar kétu né Maqgedoni. Populli shqgiptar juve
arsimtaréve té ardhshém ju pret me krah hapur g€ t’ia
hapni syté. Ju keni detyré té shenjté t’i tregoni popullit
shgiptar se ai gjithashtu &shté¢ popull. Ardhméria e
shqgiptaréve varet nga ju, nga edukimit tuaj si arsimtar té
ardhshém. Ju duhet t’u tregoni fémijéve pér t€ kaluarén e
véshtiré té bashkatdhetaréve té tyre. T u tregoni familjeve
se ata jané shqiptaré té vérteté dhe se ata nuk duhet t€
harrojné se né dejté e tyre rrjedh gjak 1 pastér shqiptari”.°
Gjendjen e shqiptaréve nén Jugosllaviné e at€her-
shme komuniste mé sé€ miri e pérshkruante intelektuali 1
mirénjohur shqiptar nga Shkupi, Sejdi Raufi, i cili né
ditarin e tij t&¢ mbajtur né periudhén kohore 1958-1961, kur
vuante dénimin né burgun e Idrizovés, ndér té€ tjera,
shkruante: “Mé herét shtypi jugosllav botonte artikuj pér
inkuizicione népér burgjet e vendeve Informbyroiste,
mirépo kjo sot vlen pér burgjet e RFPJ-sé... bini bandita!
Ne jemi shqiptaré dhe shqgiptaré do té ngelim, nuk do té
shpérngulemi né Turqi...Keni kryer tmerr ndaj shqiptaréve
né¢ Kosové e Magedoni...Burgosen vetém shqiptaré pér
shkak té ballafagimeve personale, pér shkak se jan€ pa

® Po aty.

mbrojtje... A thua diku n& boté ekzistojné kési poshtérsi e
mjerime g€ njeriu t& jeté i flijuar pér shkak té proceseve té
montuara. N& kohén atomike, ku ekzistojné dispozita pér
mbrojtjen e kafshé&ve, ka njeréz q& nuk jané té& mbrojtur.
Q€ siguria ka shkuar deri né até shkallg, saqé nuk munden
pes€ veté t€ bisedojné€ né njé vend sepse jané té pércjellur
dyfish mé& shumé se ata. Kjo pérbén mashtrim té& lirisé
njerézore, kafshéve, ndjenjave etj.. Organet e punéve té&
brendshme pérmes falsifikimeve i ndjekin shqiptarét, sig
ndigeshin zezakét afrikan dikur, gjaté kohés sé robérisé,
vetém pér t’i detyruar qé té shpémgulen n& Turgi....”.’
Sejdi Raufi, proceset € montuara kundér inteligjencés
shqiptare né até kohé nga UDB-ja jugosllave i pérshkru-
ante edhe pérmes vargjeve:

“A ka turp dhe poshtérsi mé té madhe
nga ajo kur organi té thoté

se roli 1 shtetit &shté

té montoj procese gjyqésore”.”

Ndérkohé, shérbimi sekret UDB, mé 3 gershor
njoftonte Sekretariatin Republikan pér Puné té Brendshme
té¢ RP t€ Maqgedonisé, pér njé letér q€ Sejdi Raufi 1a kishte
dérguar véllait té tij, 1 cili n€ até kohé ishte shpérngulur né
Turqgi. Pérmes letrés, si¢ thuhet né€ njoftimin e shérbimit né
fjalé, Raufi e pérshkruante gjendjen faktike né RPFJ-E, si
mé poshté:

2 JIAPM. 1. 885. Ilos ctp. nos. 6p. 790, Cxomnje, 15. XII. 1960 roxa.,
Henpujarencko napxame ocyuenuka Cejam Paydpa y KIIJI -
U npuzoso.

¥ Po aty.

1. Eksploatimi i paméshirshém 1 masave punétore,
pérmes méditjeve minimale dhe ¢mimeve t&
larta t&¢ prodhimeve industriale e ushgimore,
sidomos né RP t€ Magedonisé.

2. Favorizimi i pakicés sé privilegjuar — komunistét

dhe kodoshét e UDB-sé€.

Diktatura e cila fshihet pas “demokracis€”.

4. Demagogjia e udh€heqjes son€ supreme nec
politikén ndérkombé-tare.

5. Pabarazia dhe diskriminimi i1 kombésive jo
sllave, né radhé té paré ndaj shqiptaréve g€ jané
mé té shumtét né RP ¢ Magedonisg, ku pushteti
punon pér pérmbysjen totale t€ kombésisé
shqgiptare, né radhé té€ paré té inteligjerchés"’.9

Duhet té¢ vémé né dukje se me burgosjen masive té
inteligjencés shqgiptare, Shkupi zyrtar shpresonte se do té
pamundésonte veprimtariné e organizatave atdhetare
shqiptare. Mirépo, njé shpresé e till€ doli se ishte e gabuar,
sepse nga viti 1958, né trevat lindore shgqiptare té
Magedonisé sé sotme dhe né Kosové, u riaktivizua
Organizata Nacional Demokratike Shqiptare.

Duke u mbéshtetur né informatat e shérbimit sekret
maqgedonas, shohim se né ballé té€ saj ishin kryesisht ish té
burgosurit politiké, atdhetarét dhe veprimtarét e
méhershém t&é NDSH-sé, té cilét pas vuajtjes s€ dénimit e
pané t& arsyeshme ta riaktivizojné programin dhe
platformén politike t& organizatés s& tyre. Ndér
veprimtarét e NDSH-sé, té cilét, gjaté periudhés kohore
1957-1963, zhvilluan njé aktivitet t€ dendur, ishin: Gajur

('S

° IIAPM. 1. 885. Ilo.. crp. ITos. 6p. 123, Cxonje, 3. VI. 1961 rox.,
Cejaunos Ilnan.

Deralla, Garip Efendiu nga Grupgini i Tetovés, Imer
Strazha, haféz Abdulla Abdullau nga Zhelina, haféz Etem
Tahiri nga Regica, Hajdar Efendiu nga Orizarja e
Kumanovés, Shaban Efendiu nga Kumanova, Rustem dhe
Adem Térnava nga Prishtina, Ismail Ajeti nga Podujeva

etj.'’

S€ shpejti Komiteti i NDSH-sé gqé& vepronte brenda
territoreve shqiptare, né bashképunim me Komitetin e
Stambollit, hartoi Platformén politike, prej gjashté pikave:

1. NDSH do t& zhvillojé fushaté té pandérpreré né
vendbanimet shqiptare, me qéllim té pengimit té
shpérnguljes sé tyre pér né Turqgi. Pér kété
qéllim, obligohet kreu udhé&heqés 1 organizatés,
si edhe anétarét e saj, qé fushéveprimin e tyre ta
orientojné tek ata shqiptaré té cilét planifikojné
t€¢ shpérngulen dhe sa éshté e mundur té
ndikohet te ta q¢ me ¢do kusht t&€ ngelin né
vendin e tyre;

2. NDSH do té€ angazhohet qé& shqiptarét né viset e
tyre etnike té zhvillojné jeté paralele dhe sa
éshté e mundur té€ pengohet bashképunimi i tyre
me strukturat komuniste maqgedonase;

3. NDSH, népérmjet takimeve té ndryshme, do té
zhvillojé fushaté te masat e gjera shqiptare, me
géllim g€ t€ mos blejné proné nga serbét dhe
magedonasit;

4. G@Gjithashtu, kjo organizaté fuqishém do t’u
kundérvihet martesave t€ pérziera, sepse
népérmjet tyre autoritetet komuniste jugosllave

" TAPM. ®. YJIB-PCBP. JI. 42010645, Ilonaroun, YJB-Ckomje,
1958 ronuHa.

tentojné té kryejné asimilimin e shqiptaréve dhe
shndérrimin e tyre né sllavé;

5. NDSH do té angazhohet pér hapjen e sa mé
shumé shkollave shqgipe, ndérsa nése pushteti
planifikon t’i mbyllé ato, at€éheré ajo do t&
organizojé protesta mbarékombétare;

6. Mbaré anétarésia e NDSH-sé do t€ angazhohet
qé né mesin e shqgiptaréve té€ krijohet klimé
uniteti, pérkatésisht qé shgiptarét mes veti té
konsiderohen si véllezér."’

Aktiviteti 1 dendur i udhéhegjes s¢ NDSH-s€, shpejté
do té vérehej nga organet e UDB-s&. Né njé informaté
tepér té besueshme té kétij shérbimi, dérguar KQ t€ LKM,
vihej né pah se: “né radhét e shqiptaréve, njé pjesé€ e
klerikéve myslimané dhe inteligjenca pérpiget t€ hartojé
platformé pér njé pushtim shovinist, nén parullén:
"myslimanét té mos shpérngulen, t&€ mos i l&€shojné€ viset
peréndimore, sepse do té€ ngelin pakicé dhe, né té
ardhmen, né ndonjé referendum eventual, do t€ humbin
kur popullsia do t& vendosé se a déshiron t€ jetoj€ né€ RFPJ
apo t’i bashkéngjitet Shqipérisé€.” Mg tej, né informaté,
thuhej: “Eshté vérejtur njé aktivitet mé i fuqishém i
udhéhegjes fetare dhe manifestim i njé€ jete mé t€ fuqgishme
fetare: xhamité shfrytézohen pér propagandé kundér
shpérnguljes, kundér deklarimit si turk e ngjashém”."?

Né ndérkohé, me qéllim té€ zbulimit té drejtuesve té€
NDSH-sé, shérbimi sekret maqedonas, nga viti 1958,
ndérmori njé aksioni operativ me emrin “Vakéf’, né

'' TAPM. 1. 885. JI. 42010645, U3semraj, YJ1B-Ckomnje, 03. 04. 1958
roauHa.

12 po aty, Ussewraj, YIB-Ckonje, 21. 05. 1958 roauna.

veganti ndaj ish t€ burgosurve politiké, si¢ ishin: Mulla
Garipi nga Grupgini, haféz Abdulla Abdullau nga Zhelina,
Mulla Hajdari nga Orizarja e Kumanovés, Shaban Efendiu
nga Kumanova, haféz Etem Tahiri nga Regica etj."” Njé&
pércjellje e tillé zbatohej edhe ndaj Gajur Derallés, i cili né
vitin 1960, sé€rish u arrestua dhe u dénua me tre vjet burg
t€ réndé€. Né€ aktakuzén e prokuroris€ publike pér garkun e
Shkupit, veg tjerash, thuhej se Gajur Deralla, “Gjaté viteve
1957, 1958 dhe 1959, né vende té€ ndryshme dhe para mé
shumé njerézve né Shkup, n€ mesin e té ciléve kané gené
edhe Neshat Dauti, Amet Gashi dhe Abdyrahman
Sulejmani, t€ gjithé nga Shkupi, ka zgjeruar propagandé
duke i1 ftuar pér angazhimin e tyre né ndryshimin e
rregullimit shogéror e shtetéror né RFPJ dhe né cenimin e
véllazérim bashkimit té€ popujve té Jugosllavisé dhe
shtrembérimin e géllimté té€ gjendjes shogéroro-politike né
vend, duke theksuar: se s€& shpejti Shqipéria, nén
udhéheqjen ¢ Ahmet Zogut dhe me ndihmén e Amerikés
dhe Anglisé, do ta marré Kosovén dhe njé pjesé té
Magedonis€ Peréndimore dhe t€ gjitha viset tjera ku jeton
kombi shqiptar, ndérsa pjesa tjetér ¢ Magedonisé do t’1
bashkéngjitet Bullgarisé; se shqiptarét né Jugosllavi nuk
kané liri dhe té drejtat e nj€jta si kombet tjera. Pér kété
shkak éshté i mendimit dhe zhvillon agjitacion né mesin ¢
popullsisé shqiptare qé t&€ mos shpérngulet pér Turqi, por
se duhet té pérgatitet pér realizimin e késaj detyre..”."*

Po né até kohé&, né Prishting, njé grup studentésh
shqiptaré shprehén idené& pér themelimin e njé organizate

18 JIAPM. @. VIB-PCBP. ITos. cTp. noB. 6p.. 1247, Ussemraj, Y /1b-
Ckonje, 07.01. 1959 roauna.

'Y TAPM. @. Y/IB-PCBP, JI. 42010645, Ussewraj Y]IB — Uapusoso,
20.01. 1961 ronuna.

ilegale politike, e cila si qéllim primar do ta ket€ ¢lirimin e
viseve shqiptare nén Jugosllavi dhe bashkimin me
Shqipériné. Gjithnjé duke u mbéshtetur n€ burimet sekrete
jugosllave, shohim se kjo ide rrodhi nga Adem Demagi, i
cili né njé takim té mbajtur né vitin 1958, n€ Prishtin€, me
shoqatén letrare t& studentéve shgiptaré né Universitetin e
Beogradit, ndér té tjera, ishte shprehur, se “nga ana e
pushtetit jugosllav béhen padrejtési t&¢ shumta ndaj kombit
shqiptar”, se “shqiptarét po shpémgulen pér Turqi, sepse
pushtetarét pérmes késaj shpérngulje déshirojné ta
pérvetésojné Kosovén dhe viset tjera shqiptare nén
Jugosllavi. Ng rast se shqgiptarét ngelin né Kosové, atéheré
pushtetarét e kané té garté se Kosovén e kan€ t€ humbur™.
“Me qéllim té pérvetésimit t& Kosovés”, vazhdon Demagi,
“pushtetarét jugosllavé zbatuan aksionin pér grumbullimin
e armatimit dhe pérmes dhunés dhe terrorit t’i detyrojné
shqgiptarét té shpérngulen pér Turqi, me ¢ka pérfundimisht
shqiptarét do ta humbnin Kosovén...etj.”. s

Sé shpejti, organet e sigurimit shtetéror zbuluan
grupin né fjalé dhe arrestuan Adem Demagin, i cili n€ vitin
1959 u dénua me tre vjet burg té€ réndé€. Lidhur me
zbulimin e 1évizjes sé paré té€ Demagit dhe burgosjen e tij,
déshiroj t’i referohem njé dokumenti sekret t€¢ UDB-s€
magedonase, hartuar mé 28 janar 1964, né t€ cilin
shprehimisht thuhet: “Né vitin 1959 Abdurahmani
(Gajtani) Adem, sé bashku me Adem Demagin gazetar dhe

'S Mucuryr 3a Haumonanua Mcropuja - Cronje (mé tej UHH), .
Kpcre llepsenkoBckH, “HauMoHanMcTH4YKa MPEACHTHCTHYKA AECJHOCT
B0 PCM u mnejanuero Ha APC u ronemoanbaHCKMTE €MMIPAHTCKH
OpraHM3allMHd BO 3rojlIeMyBame€TO Ha Taa AejHocT’, janar, viti 1969,

Qerim Lita, Territoret Lindore Shqiptare 1912-1960, Vatra, Shkup
2016, f. 257-272.

shkrimtar nga Prishtina, kan& zhvilluar veprimtari
armigésore kundér rregullimit shogéror t& RSFJ-s&, me
qéllim qé€ Kosova dhe pjesé té Magedonisé, ku jetojné
shqiptarét, t’i bashkéngjiten Shqipérisé. Pérveg veprimit té
kétillé ata kané& béré pérpjekje pér té gjetur njeréz pér té
krijuar grupe, pér ¢ka jané penguar me arrestimin e tyre.
Adem Abdyrrahmani — Gajtani ilegalisht ge kontrolluar
dhe ishte mbajtur i burgosur tri dit&, pér shkak kontrollimit
t&€ materialit t€ spiunazhit etj., Ai e pranoi né térési veprén,
né€ bazé t€ sé€ cilés né Prishtiné u burgos Adem Demaci,
ndérsa Gajtani u angazhua dhe u léshua né liri dhe mé
voné€ u nxorr si déshmitar né€ procesin e njéjté gjyqésor. Si
bashké&punétor me nofkén “Gojko”, Gajtani ofroi material
pé€r mé shumé persona me interes, qé veté ai i shkruante,
mirépo pér kundér késaj, tek ai ekzistonte njé dozé rezervé
sa 1 pérket personave t&€ caktuar, ku qge dérguar. Si

bashképunétor ishte deri n€ shkuarjen né APJ, kur edhe u

¢regjistrua”.'®

Duhet t€ vémé né dukje faktin se, pérkundér
zbulimit t€ grupit nismétar dhe burgosjes sé Demagit,
autoritetet e atéhershme komuniste t&€ Beogradit, Prishtinés
dhe té Shkupit, nuk arritén ta shuajné kété Lévizje. N€ njé
dokument té€ zbuluar né Arkivin Shtetéror t&€ Magedoniség,
thuhet se njé ““aktivitet bukur i madh propagandues né baza
nacionaliste-irredentiste zhvillohej edhe né mesin e
studentéve té kombésisé shqgiptare né Universitetin e
Shkupit”, ku né shumicén e rasteve “bartés apo nxités té
aktiviteteve té€ tilla ishin studentét nga Kosova, nj€¢ numér
prej té ciléve ishin pjesétaré t€ organizatave dhe grupeve
ilegale irredentiste”. “Pérbérja e kétillé dhe aktiviteti 1

' Po aty.

studentéve nga Kosova”, thuhet mé tej né dokument, “pati
ndikimin e vet edhe ndaj disponimit te nj€ pjese e
studentéve nga kombésia shqiptare nga viset RSM dhe, si
rrjedhojé e késaj, vetém gjaté periudhés 1960-1963 gené
zbuluar 5 grupe ilegale irredentiste, né t&€ cilat, krahas

studentéve, gené pérfshiré edhe disa nxénés té shkollave t&

1
mesme’. ¥

Njé aktivitet té bujshém né& viset lindore pati
sidomos pas konfliktit Shqipéri-BRSS (1961). Lidhur me
kété, shérbimi sekret magedonas, né shkurt té vitit 1962,
pérmes njé informate té besueshme, njoftonte Komisionin
pér “pakicat” nacionale t&¢ RP t€ Maqgedonis€, pér “zérat
dhe reagimet” e shqiptaréve pas kétij konflikti. N€ t€, veg
tjerash, vihej né dukje se ky konflikt, n€ ményré t€
vecanté, e aktivizoi “elementin klasik armigé€sor e
nacionalist si brenda Shgqgipérisé, ashtu edhe te ne (né
Jugosllavi-Q.L.)”. Si¢ thuhet né¢ dokument, “ekziston
mendimi se tash é&shté momenti qé né Shqipéri té
restaurohet kapitalizmi, gé&, si i till€, pérbén garanci mé té
madhe pér realizimin e aspiratave shekullore, ¢lirimin dhe
bashkimin mbarékombétar” dhe se né kété linjé€ vérehet
njé aktivitet mé i bujshém “i kétyre elementeve dhe
pérpjekje pér t’u lidhur me t€ tillét né Shqipéri, vegmas me
emigracionin shqiptar né Peréndim...etj.”.'®

Né vitin 1963, Adem Demagi, pasi vendosi lidhje
me disa atdhetaré té tjeré shqiptaré nga Prishtina, Peja,
Gjakova, Mitrovica, Gjilani etj., pér nj€ koh& shumé té
shkurté arriti ta formojé organizatén ilegale, e cila mori

'" IAPM. 1. 465. 40. 5/76-83.
' TAPM.1.427.121.64/470-478, Undopmaumja 3a HEKOH OArIacH H

pearuparma Kaj LIMNTAPCKOTO HALMOHAIHO MAJIHHCTBO BO BpCKa CO
cyko6or CCCP-AJIBAHUJA, ®eBpyapH, 1962 roauna, Cxomnje.

emrin “Lé&vizja Revolucionare pér Bashkimin e
Shqiptaréve”.  Mbledhja iniciuese, si¢  njoftojné
dokumentet e kohé&s, u mbajt mé 23 maj 1963 né& Prishtiné,
né té cilén u vendos té formohet “Komitetit Revolucionar
pér Kosové” si trup udhéheqés, i cili do té organizojé dhe
pé€rcaktojé té€ré veprimtaringé e Lévizjes. Me kété rast u
zgjodh Komiteti prej 7 anétarésh. Komiteti revolucionar
menjéheré iu qas formimit t€ komiteteve komunale né
Prishting€, né€ Mitrovicé, né Pejé dhe né Gjakové. Pérveg
komiteteve komunale, né té gjitha vendbanimet mé té&
médha dhe népér fshatra t&€ Kosovés u formuan edhe grupe
dhe celula t€ posagme sulmuese né kuadér t& Lévizjes, té
cilat u ngarkuan me detyra t€ caktuara. Grupe té tilla u
krijuan n€ disa fshatra pérreth Prishtinés, ndérsa né Gjilan
u formua celula “Mujo Ulginaku”, kurse né Gjakové me
emrin “Haki Taha”."”

Organizata pati programin dhe statutin e vet té&
shkruar, ku né& pjesén hyrése té tij thuhej se lufta e
Lévizjes ka “karakter t€ unitetit kombétar dhe té clirimit
nacional”. Rol t&€ réndésishém né Program 1 jepej
inteligjencés shqiptare, e cila, si¢ thuhej, “nuk pérfshin mé
shumé se 1% té€ popullsis€ shqiptare”, mirépo “roli i saj
dhe ndjenjat nacionale jané né piedestalin mé té larté, né
krahasim me shtresat tjera né Kosové...”. Duke e
pérshkruar gjendjen konkrete t€ shqiptaréve nén
Jugosllavi, né Program thuhej se, “sipas njé statistike”
ende té papérfunduar, “nga viti 1945 der1 1960 para
giyqeve famékeqge jugosllave kané dalé mé shumé se 500
organizata, grupe té vogla e t€ médha apo individg, té cilét
jané gjykuar pér veprimtari rreth ¢é&shtjes sé€ ¢lirimit té

' UHU-Ckonje, po aty.

Kosovés” e té viseve tjera shqgiptare nén Jugosllavi dhe
“bashkéngjitien me Shqipérin€”. Shqiptarét né Kosove,
sipas Programit, nuk ishin pérfshir€ né “pérmasa t€
mjaftueshme né organet e pushtetit, trupave vetégeverisése
e ngjashém”, pérkatésisht thuhet se “me q€llim jané
népérkémbur”. “Né anén tjetér”, thuhet mé tej, “serbét dhe
malazezét kryesisht gjenden né€ vende udhé&heqgése

drejtuese e administrative, g€ kjo ju sjell t€ ardhura shumé

b 20
mé té larta”.

Né njé nénkapitull té€ veganté té Programit b&het
fjalé pér strategjiné e organizatés, ku veg tjerash, thuhet se
“lufta e tyre do té jeté e gjate”, se e njéjta duhet t’i
“pérfshijé té gjitha shtresat e kombit shqiptar”, se ajo
duhet té zhvillohet “né kushtet dhe rrethanat g€
mbisundojné brenda kombit shqiptar si edhe kushteve dhe
rrethanave gé mbisundojné né mbaré botén e sotme”, dhe
se “mbéshtetja kryesore e luftés duhet té jené forcat e saja
té brendshme, ndérsa ndihma nga jashté do té shfryt€zohet
si faktor ndihmés plotésues”. Pér taktikén e LéEvizjes
Revolucionare pér Bashkimin e Shqiptar€ve, né Program
ishin paraparé pesé pika:

“1. Né asnjé moment t€ mos na z&ré€ gjumi;

2. Puna e sotme té mos lihet pér nesér, por edhe e
nesérmja t€ kryhet sot;

3. Veprimtaria e Lévizjes t€ pérgendrohet né ato
shtresa, ku do té keté mé shumé sukses;

4. Mos-ndryshimi i formés sé€ lévizjes t€ zgjerohet
dhe té krijohet 1€vizje e gjeré kombétare;

20 po aty.

5. Duhet vepruar deri né€ bindjen e ploté, sepse né

fund armiku do t& pé&sojé&, por né asnjé moment nuk duhet
nén¢muar armiku dhe ndihmésit e tij”.*'

Duke e parashtruar pyetjen se athua lufta e tyre éshté
e drejté, hartuesit e Programit pérgjigjen pozitivisht dhe
nénvizojné se ata nuk kérkojné “asgjé€ mé tepér se ato qé i
gézojn€ popujt e Evropés”, g€ d.m.th. kombi shqiptar té
bé&het 1 barabarté. “Si né aspektin Peréndimor, po ashtu
edhe né demokraciné socialiste, drejtésia éshté né anén e
kombit shqiptar”, thuhej ndér t& tjera né Program.?’

Ndérkohé, né€ pjesén e paré té vitit 1964 organet e
sigurimit shtetéror jugosllav, me ndihmén e disa veglave
t€ tyre, arritén té€ zbulojné veprimtariné e Lé&vizjes, me
¢’rast u arrestuan njé numér i madh i1 anétaréve, kryesisht
studenté, mésues, 79 prej té ciléve u dénuan me burg té
réndé, né mesin e tyre edhe Adem Demagi, 1 cili u dénua
me 15 vjet hegje lirie.”?

Se ¢faré peshe pati kjo Lévizje né até kohé mé sé
miri na tregon Informata sekrete e Drejtorisé II té
Sigurimit shtetéror t€ atéhershém Federativ, t€ datés 12
néntor 1964, né té cilin shprehimisht thuhet: “Né& kuadér t&
veprimtarisé armiqésore e t€é démshme né vendin toné,
viteve té fundit aktivitet mé intensiv dhe mé t€ ashpér pér
nga forma, kané ndérmarré elementet irredentiste nga
radhét e kombésisé shqiptare. Midis formave t€
shuméllojshme té aktiviteteve armiqésore, kéto elemente,
ve¢ tjerash, kané krijuar grupe dhe organizata ilegale me
qéllim té kryerjes s& akteve t& shuméllojshme subversive,

2! Po aty.
22 Po aty.
2 Po aty.

duke filluar nga propaganda armiqésore, shpérndarje té
shovinizmit e té irredentizmit. Kéta elementé kan€ gené
nén ndikimin e fugishém té aktiviteteve propaganduese té
emigracionit, posagérisht nén ndikimin e aktiviteteve
armiqésore  propaganduese nga Shqipéria kundér
RSFJ...”.*

Duhet té¢ vémé né dukje faktin se Leévizja
Revolucionare pér Bashkimin e Shqiptaréve pati
mbéshtetje té fugishme edhe né viset lindore shqiptare,
pérkatésisht né Magedoniné e sotme veriperéndimore.
Bartés té ké&saj 1évizjeje ishin atdhetarét dhe intelektualét e
mirénjohur shqgiptaré, si: Mehmet Riza Gega, Shaban
Xheladini, Latif Ibrahimi, Sali Saliu, Sali Ramadani,
Xhevair Shaqiri, Faik Mustafa, Tefik Ramadani, Bardhyl
Cami, Mehmedali Hoxha, Eshtref Hoxha, Adnan Agai €
shumé té tjeré&.25 Ata pér fillim parashihnin krijimin e njé
gendre politike e kulturore té shqiptaréve, pérkatésisht qé
shgiptarét, ngjashém si pjesétarét e kombeve t€ tjera né
Jugosllavi, ta kené Republikén e tyre, e cila do t’i
pérfshinte té gjitha viset e banuara me shumicé shqiptare.

Ideja e re, qé doli né skenén politike shqiptare, 1
tronditi thellé udhéhegjen e larté komuniste, jo vetém
magedonase, por edhe até kosovare, té cilat, n€ verén e
vitit 1967, né Ohér, mbajtén njé takim té€ pérbashkét.
Lidhur me kété, udhéheqési i delegacionit kosovar, Veli
Deva, vuri né dukje se kjo ¢éshtje né Kosové nuk “ishte
pérpunuar”, por vetém ishte shtruar dhe se e njéjta “nuk
pati ndonjé frymé apo tendencé g€ dikush pér kété ta

2% HYHU,®. Kpcre ILlpsenkoscku, CTPOI'O TIIOBEPJIMBO,
UHTEPEH BWJITEH HA 11 YIIPABA HA J1b HA CCBP, bp.4, 12
néntor 1964.

25 IIAPM.1.427.197.40/714-721.

shtrojé n€ gendér”. M¢& tej Deva shtoi se “i kemi paraparé
zérat eventualé /reaksioni/ dhe né kété€ linjé i kemi
nénvizuar t€ gjitha pasojat kur do té dilnin né& sipérfaqe
mbéshtetésit e njé linje té tillé. Ne, pér kété shkak, si
udhéheqje politike, mé& paré jemi distancuar nga zérat dhe
komentimet e tilla eventuale, ndérsa vlerésimi dhe
piképamja jon€ ishte té€ré€sisht e nj&jté si edhe ajo qé e
paraqiti shoku Kérste. Nése vijné€ deri te tendenca té tilla,
do t& duhej nga t& gjitha anét t& vihet né pah pér ta..”.%®
Ngjashém si Deva, shprehet edhe anétari i Kryesisé sé KQ
t€¢ LKM-s€, Vang¢o Apostollski, 1 cili né Plenumin XII t&
partis€ né fjalé, g€ u mbajt mé 30-31 tetor 1967, deklaroi
se t€ dy palét n€é Ohér kané diskutuar rreth “disa
mendimeve qé€ ekzistojné te ne pér krijimin e njé gendre té
vetme pér té€ gjithé shqiptarét né Jugosllavi”, dhe se, edhe
pala kosovare éshté pajtuar qé “ekzistimi i njé gendre té
tillé politike, éshté né kundérshtim té ploté me sistemin
toné té pérgjithshém dhe nése géndrime té tilla ekzistojné,
duhet t€ eliminohen nga t€ dy palét”, sepse, sipas tyre,
“ekzistojné shumé faktoré, kurse njé ndér ta &shté
ekzistimi 1 Shqipérisé€ si shtet; pastaj se kufijté republikané

i HMHHN. D Kpcre llpBenkoBcku, benemke ca pasroBopa rnpercras-
Huka AIl Kocosa u Metoxuje u CP Makenonuje, oapxan 7
centembpa 1967 roa. y Oxpuay; Delegacionin e Kosovés e udh&hiqte
Veli Deva — Kryetar i1 Komitetit krahinor t&€ LK té Kosovés, ndérsa
pérve¢ tij morén pjesé edhe: Fadil Hoxha, kryetar i Kuvendit t&
Kosovés, Ilija Vakiq, kryetar i1 Ké&shillit Ekzekutiv dhe Bllazhe
Radonji¢, sekretar i Komitetit ekzekutiv t&€ LK té Kosovés, ndérsa
delegacioni i RS Maqgedonisé pérbé&hej nga: Kérste Cérvenkovski,
kryetar i KQ té¢ LKM-s&, Mito Haxhivasilev, kryetar i Kuvendit t&€ RS
té Magedonisé, Nikolla Mingev, kryetar i Ké&shillit ekzekutiv, Azem
Zulfigari, kryetar i Konferencés Republikane t& LSPPM (Lidhja
Socialiste e Popullit Punues n&é Maqgedoni) dhe Vango Apostoliski,
anétar i komitetit Ekzekutiv t&€ KQ LKM-sé..

patjetér duhet t€ shihen né& kontekstin e shumé aspekteve
historike, lidhja me kombésité qé atje jetojné etj.”.>’

Nj€ géndrim 1 tillé pér inteligjencén shqiptare ishte i
papranueshém, sepse, si¢ vinin n€ dukje ata, “né Mage-
doni realizimi 1 barazis€é é&éshté demagogji” dhe se
“ekziston numri 1 madh 1 t&€ burgosurve, se UDB, deri né
Plenumin IV, 1 ndigte vetém shqiptarét, se gjuha shqgipe
ésht€ e nén¢gmuar, se punésimi 1 shqiptaréve népér
institucionet dhe ndérmarrjet shtetérore éshté shumé i
vogél...etj”. Pér ta, zgjidhja e vetme pér shqiptarét e
trevave lindore ishte "bashkimi 1 t€ gjitha viseve shqiptare
nén Jugosllavi né nj€ gendér t€ vetme", respektivisht,
"krijimi 1 Republiké&s shqiptare n€ Jugosllavi, gendra e sé
cilés do té ishte Prishtina".®

Se né c¢faré gjendje ishin shqiptarét e kétyre viseve,
mé s€ miri e pérshkruante korrespondentja e gazetés
"Financial Time", nga Londra, Lendvaj Paml Andor, e cila
gjaté vizités g€ ia bérn Magedonis€, nga 29 maj - 1 gershor
1962, do té deklarojé: "Né& Jugosllavi njerézit mund t’i
ndajmé né disa kategori; si mé t€ diskriminuar jan€ romét
dhe shqiptarét, pastaj vijné punétorét né pérgjithési dhe pas
kétyre vijné t€ gjithé qytetarét tjeré". Mirépo, kété mendim,
sa 1 pérket shqgiptaréve, ajo do ta ndryshoj€ pas vizit€s né
Kosovés: "Né Kosové ekzistojné€ diferencat e njéjta, mirépo
shgiptarét kétu mund té ndahen né dy kategori".*’ Sig

*7 IAPM.1.427.138.7/316-323.

a8 AAPM.1.427.138.21/474-516, AKTyenHu nmpamiama BO OCTBa-
PYBalkhE€TO Ha MOJIMTHKATa HAa PaMHONPABHOCT Ha HAPOAHOCTHUTE BO
CPM wu unejHo-nonuruykara aktTuBHocT Ha CPM, Shkup, shkurt 1968.
* JIAPM. ¢. Cekperapuat 3a Mudopmaumja, kyt. 1 (fondi i pa
rregulluar), U3sewraj o 6opasky Jlanasaj Ilamn AHaop, JONMCHHK
nonaoHckor aucra ,,FINANCIAL TIME,, u3 bBeua, a y Bpemeny oxa 29

shihet, Andor, ka vérejtur se né Kosové, megjithaté, njé
kategori e shqiptaréve ishin mé t& privilegjuar, ndérsa kjo
né Maqgedoni nuk ekzistonte.

Duhet t€ vémé né pah faktin se népérkémbja e t&
drejtave politike, nacionale, kulturore, arsimore e
ekonomike t€ shqiptaréve n€ RS t&€ Magedonisé, ishte ndér
shkaget kryesore qé e detyruan inteligjencén e atéhershme
shqgiptare, q¢ mé 22 dhe 23 dhjetor 1968, té organizojé
demonstrata masive né Tetové, né té cilat u shtruan shumé
kérkesa, midis t& cilave edhe kérkesa pér lirimin e Adem
Demagit si dhe bashkéngjitja e viseve veriperéndimore té
Magqgedonis€ me Kosovén, pérkatésisht “krijimin e
Republikés shqiptare né Jugosllavi”. Né konkluzionet e
Késhillit Ekzekutiv t&€ KQ té LKM-ség, té miratuara mé 26
dhjetor 1968, ndér té tjera, demonstratat u kualifikuan si
“armiqésore” dhe se té njéjtat patén pér géllim “rrezikimin
e rregullimit shoqéror, kundér integritetit territorial té&
Republikés Socialiste t€ Maqgedonisé dhe Republikés
Socialiste Federative t€ Jugosllavisé”. “Orientimi kundér
integritetit t€ Republikés Socialiste t&€ Maqgedonisé dhe
Republikés Socialiste Federative t€ Jugosllavisé”, thuhe;
mé tej né€ to, “u shpreh edhe népérmjet parullave si edhe
népérmjet kérkesés pér bashkéngjitjen e kétyre viseve me
Kosovén dhe krijimin e Shqipérisé s€ dyté, qé objektivisht
t€ ¢on né€ krijimin e pérgarjes e mosbesimit midis kombeve
e kombésive né Republikén Socialiste t& Jugosllavisé, né
cenimin e marrédhénieve tash mé té vértetuara shtetérore
dhe kané pasoja shumé negative e t€ paparashikueshme né

mMaja 10 1 jyna 1962 rogune y HP Makenonunju, Cxronjy, 12 jyna 1962
roaune, JIjybomup b. Mcaus.



LEVIZJA REVOLUCIONARE PER BASHKIMIN E... 251

marrédhéniet ndérnacionale a posagérisht né afirmimin e
kombésisé shqiptare....et) -

Burgosjet € njé numri t€ madh t€ inteligjencés
shqiptare, menjéheré pas demonstratave té
sipérpérmendura, edhe pse pér momentin e dobé&suan
Lévizjen Kombétare Shqgiptare, né kété pjesé, e njéjta nuk
u shua.’' Burimet arkivore véné né& pah se né fillim té
viteve ‘70, né Shkup vendosen dy bashkéveprimtaré té
Adem Demagit, Teki Dérvishi dhe Jusuf Gérvalla.
Vendosja e tyre, sipas UDB-&s maqedonase, ishte me
porosi té “liderit shpirtéror té tyre, Adem Demagit”, i cili
né até kohé vuante dénimin prej 15 vitesh burg t€ réndé.
Eshté e réndésishme té thuhet se Gérvalla dhe Dervishi u
punésuan né gazetén e atéhershme né gjuhén shqipe
“Flaka e véllazérimit”, gjé qé shkaktoi pakénaqgési edhe
mé té madhe te disa garge té Shkupi zyrtar. N€ njé
informaté té shérbimit sekret magedonas, ndér té tjera,
thuhej: “Flaka e véllazérimit po béhet grumbulluesja e
personave té njohur pér veprimtaring e tyre armiqé.‘sore”.3 %

Pér kalimin e Teki Dérvishit né Shkup njoftonte
edhe shérbimi sekret i Prishtinés: “Marrim veshté se Teki
Dérvishi &shté punésuar si gazetar né redaksin€ e “Flakés

3% NTAPM.1.427.231.12/89-131, THO®OPMAIINJA 3a pearMpameTo
BO BpPCKa CO TicJieIHMTe HacTanu Bo Teromo, Ckomje, Janyapu 1969
rojJMHa.

31 IAPM.1.427.197.40/722-729, TIPETJIE]] Ha XpMBH4YHH JAena BO
Bpcka co HacTanuTe Bo Teroso un. 117, 118 m 119 on K3. Sipas
pasqyrés vetém né rrethet e Tetovés e t& Gostivarit ishin dénuar 60
veté, kryesisht intelektual dhe atdhetar shqgiptar si: Mehmet
Murtezani-Gega, Faik Mustafa, Ymer Ymeri, Refik Dauti, Latif
Ibrahimi, Sali Saliu, Dr. Harun Jakupi, Zudi dhe Shaip Bilalli etj.

2 NTAPM.®.Y1B-PCBP. Ilos. Bp.. 1-11215/1, IlojaBa Ha auua npemMa

koj CJIb npes3en mepku Bo “Flaka e vllaznimit” — Cxomje, Shkup, 1
shkurt 1971.

s€ véllazérimit” né Shkup. N& Shkup éshté shumé i afért
me Alush Kamberin. Pérndryshe, rrethi i Tekiut pérbé&het
nga: Ymer Shkreli, gazetar nga Prishtina, Beqir Musliu
(me két€ vegmas &shté 1 afért, ndérsa Beqiri ka gené i
burgosur), gazetar né “Zérin e rinis€”, Mazllum Sanaja,
student 1 albanologjis€ né& Fakultetin Filozofik né
Prishtingé, Bujar Rexha, mé&sues né fshatin Ramoc, Hasan
Hasani, student n& Fakultetin Filozofik — grupi
albanologji, Nexhmedin Soba me prejardhje nga Gjakova,
tash né redaksiné e “Flakés s& véllazérimit”.>

Qarget e sigurimit shtetéror t&€ Shkupit e té Prishtinés
e pércillnin né hap aktivitetin e Teki Dé&rvishit. Né njé
dokument t&€ kétij shérbimi, ndér t& tjera, pérshkruhej
veprimtaria e tij g€ n€ periudhén e hershme, pérkatésisht
nga koha kur ai vijonte mésimet n€ gjimnazin e Gjakovés
e deri né kohén e burgosjes sé€ tij né€ vitin 1964. Ja se ¢faré
thuhej né té: “Teki Dérvishi q€ né€ kohén si nxénés ka
shkruar vjersha me pérmbajtje nacionalist-shoviniste. N&
gjimnazin e Gjakovés s€ Kosovés ka vazhduar me shkrime
dhe &shté pranuar nga profesorét Avni Lama dhe Kadri
Kusari. Pér shkak té veprimtarisé sé kétillé Tekiu &shté
pérjashtuar nga gjimnazi. N& vitin shkollor 1963/64 Tekiu
u regjistrua né gjimnazin e Pejés, ku u njoftua me
Ramadan Shalén, i dénuar pér shkak té veprimtarisé
armigésore. Pérmes tij u bé anétar i Organizatés ilegale
irredentiste “Lévizja Revolucionare pér Bashkimin e
Shqiptaréve”. Me detyrén g€ e merr nga organizata, né
Gjakové formon grupin me té cilin udhé&€heqé personalisht
ai. Pér shkak té kétij aktiviteti, mé 8 gusht 1964, nga Gjyqi
i Qarkut né Pejé u dénua me 3 vjet burg t€ rénd€. N&

3 Po aty, ODELENJE SDB PRISHTINA, 17.XII. 1970 godine.

kohén e fundit posedojmé me té€ dhéna se Tekiu vepron
edhe né territorin toné (t& Maqgedonisé¢ —Q.L.) me
aktivitetin e tij armigésor né€ planin nacionalist-

: " . 4
irredentiste...etj el

Gjithnjé duke iu referuar burimeve arkivore shohim
se dy misionarét e kauzés kombétare, Jusuf Gérvalla dhe
Teki Dérvishi, pér njé kohé té shkurtér, né€ Shkup arritén té
krijojné njé bérthamé t& shé&ndoshé, e cila pérbéhe;j
kryesisht nga ish veprimtaré t¢ NDSH-s€, si dhe nga
shtresa e atéhershme intelektuale dhe e rinis€ studentore,
sic ishin: Xhafer Gjurishevci, Hamzé Gjinolli, Rexhep
Bunjaku, Ramadan Nika, Ahmet Dérguti, Nazmi Dashi,
Qemal Bunjaku, Ilmi Begraca (Shehu-Q.L.), Taip
Ibrahimi, Gjungjuz Jusufi, Mehmet Bajraktari, Asllan
Breza, Hajriz Kajolli, Nehat Orana, Ramadan Hogoshi,
Véllezérit Ratkoceri, Xhelal Orana, Rustem Agushi, Murat
Rustemi, Hamza Reka, Xhevat Gega, Adnan Agai, Nehas
Sopaj, Osman Shala, Murat Zherka, Mehmedali Hoxha,
Halil Zendeli, Jak Nikolla, Alush Hamiti, Tahir Seferi,
Petrit Jegeni, Abaz Shala, Ahmet Ahmeti, Abedin Bina
etj.”>>

Né ndérkohé, Jusuf Geérvalla léshon “Flakén e
véllazérimit” pér té kaluar né “Rilindja” t€ Prishtinés.
Kalimi né kété gazeté shqgiptare, sipas UDB-&s jugosllave
nuk ishte i rastésishém. Pérkundrazi, erdhi me “porosi té
Adem Demagit”, me géllim té koordinimit sa mé té€ miré€ té
veprimtarisé ilegale. N& Prishting, si¢ vihet né dukje n€ njé
dokument arkivor, tash mé né lévizje ishin pérfshir€ njé€

* Po aty, UHO®OPMAIIUJA 3a Henpujareicka AejHOCT Ha Texu
JlepBHUIH.

% Shih mé gjerésisht, Qerim Lita, Veprimtaria Atdhetare e Jusuf
Gérvallés dhe Teki Dérvishit, KOHA, Shkup, 17 janar 2012, f. 14-15.

numér 1 madh 1 atdhetaréve dhe intelektualéve shqiptaré,
si: Vesel Rexhepi, Qamil Brovina, Shaban Llozana, Qamil
Luzha, Raif Halimi, Fadil Bujari, Beqir Musliu, Hasan
Hasani, Musa Ramadani, Shaip Beqiri, Agim Vinca, Qani
Mehmeti, Mehmet Kraja, Ymer Ymeri, Remzi Ilzairi,
Rihan Ismaili, Mehmet Emérllau, Xhemail Mustafa,
Ibrahim Kadriu, Beqir Sulejmani, Kadri Hoka, Iliaz
Kadriu, Ramadan Agushi, Selman Brisollci, Sabit
Llashtica, Riza Rukovci, Hilmi Dulla, Nazmi Kryeziu,
Musa Peja, Zeqir Groshi, Rexhep Gashi, Nexhmedin Soba
etj. Gjaté vitit 1974, n€ nj€ nga takimet e fshehta té Jusuf
Gérvallés dhe Mehmet Emérullahut me aktivistét e
1€vizjes, ishte marré vendimi g€ L&vizja té€ shtrihet edhe né
viset shqiptare t€ Magedonis€ Peréndimore. Ky vendim sé&
shpejti u bé realitetet, sepse né& organizaté do té
pérfshiheshin nj& numér i1 konsiderueshém i atdhetaréve
dhe intelektualéve shqiptaré nga Kumanova deri né
Strugé.’ 2

Pér sa u tha mé sipér, shihet qarté¢ se Lévizja
Revolucionare pér Bashkimin e Shqiptaréve vazhdoi
veprimtariné e saj edhe pse udhé&heqési shpirtéror i saj
ishte i burgosur. Udhéheqja e atéhershme komuniste
jugosllave, demonstratat e vitit 1981 1 shihte si vazhdimési
té veprimtarisé s& Lévizjes s€ Adem Demagit. Né&
dokumentin me titull “Vlerésimet dhe qé&ndrimet rreth
ngjarjeve kundérrevolucionare né€ Krahinén Autonome
Socialiste t&¢ Kosovés™, t€ miratuar mé 23 prill 1981 nga
Késhilli Federativ pér mbrojtjen e rregullimit kushtetues,
ndér té tjera, thuhet: “Eshté e garté se aksioni i tanishém
kundérrevolucionar né Kosové paraget vazhdimin e logjik-

¢ Po aty.

shém té veprimtarisé sé organizuar e né vijimési t€ ar-
mikut. Aksionet e para propaganduese pas demonstratave
té vitit 1968 né Prishting, gjaté vitit 1973 jan& shfaqur né
disa vende té Kosovés. Aktorét ishin mbéshtetésit e
zbuluar té Organizatés sé€ dénuar ilegale dhe armiqésore
“Lévizja Revolucionare pér Bashkimin e Shqiptaréve” té
Adem Demagit. Mé pas, né vitin 1974, ky grup vazhdoi
me shpérndarjen e pamfleteve propaganduese, ndérsa
numri i tyre, sipas té dhénave t&é SPB, arriti né af€rsisht
100 persona. Njé numér u zbulua dhe u dénua, por teknika

e shumézimit té materialit propagandues nuk ge zbu-

b b ] 7
luar 3

Né pérmbyllje t& kétij punimi, mé duhet t€ them se
Lévizja Revolucionare pér Bashkimin e Shqiptaréve, edhe
pse konsiderohej si organizaté e majté, né€ t€ ishin té
pérfshiré njé numér i konsiderueshém i veprimtaréve té
organizatés sé& méhershme Nacional Demokratike
Shqgiptare (NDSH). Deri te kjo erdhi pér shkak se
programi i Lévizjes nuk pérjashtonte ndihmén e faktorit
demokratik té Evropés Peréndimore e t€ SHBA-ve. Pér
kété, gjithsesi mé meritori ishte udhé&heqési shpirtéror 1
késaj Lévizjeje, Adem Demagi.

Krejt né fund po i referohem njé pjese té fjalimit té
Prof. Luan Gashit, né Kongresin e Bashkimit Federalisté
té¢ Komuniteteve Etnike Evropiane, t€ mbajtur me 6-8 tetor
1978 né Luksemburg, i cili, ve¢ tjerash, do t€ shprehet:
“Burgjet famékéqija né Beograd, Nish, Mitrovicé té

7 Arhiv Slovenije, F. CK ZKS (mé& tej AS. 1589) teh-eno.1470-
Kosovo 1981; SAVEZNI SAVET ZA ZASHTITU USTAVNOG
PORETKA, DRZHAVNA TAJNA: OCENE 1 STAVOVI O KON-
TRAREVOLUCIONARNIM DOGAXHAJIMA U SOCIJALISTIC-
KOJ AUTONMNOJ POKRAJINI KOSOVO, 23 april 1981 godine.



256 Qerim LITA

Sremit dhe n€ vendet tjera jané t& mbushur me kosovarg,
té cilét atje jané dérguar me apo pa proces gjyqésor, vetém
pér shkak se kané€ marré guximin té insistojné qé t’i kené

t€ drejtat e nj&jta si qytetarét tjeré. Z. MIHAJLLO
MIHAJLLOV, autor i dalluar dhe disident politik, i cili

kohé mé paré e léshoi Jugosllaving, né Komisionin e
Helsinkit t€ Kongresit t&¢ SHBA-ve foli pér situatén né
Jugosllavi dhe deklarata e tij é&shté publikuar né
CONGRESSIONAL REPORT /Raport i Kongresit/ mé 1
gusht 1978. Po i referohem vetém njé pjese t& deklaratés
s€ z. Mihajllovit né€ t€ cilén ai flet pér njé shqiptar t&
burgosur: “Adem Demagi, nacionalist shqiptar, shkrimtar i
cili €shté i pari né€ Jugosllavi q€ botoi roman né gjuhén
shqipe, géndroi tre vjet n€ burg (1960-63) pér shkak té
propagandés armiqésore, pérkatésisht pér shkak té&
vérejtjeve q€ kané pasur karakter kritik. N& vitin 1964 u
dénua me 15 vjet heqje lirie pér shkak se ka marré pjesé né
shpérndarje t€ broshurave, mirépo pas rénies sé shefit té
policis€ sekrete jugosllave, Rankoviq, dénimi iu zvogélua
né€ 10 vjet. Dénimin e vuajti deri né fund dhe u lirua nga
burgu né vitin 1974. Né fund té té njéjtit vit pérséri u
burgos dhe né vitin 1975 pérséri u dénua me 15 vjet nén
akuzén se pérséri ka shpérndaré broshura me propagandé

armiqésore. Tash gjendet n€ burgun mé famékeq, né Stara
Gradishké té Kroacisé”.*®

% NAPM.®.VJIB-PCBP.ITos.Bp.. 1-14840/3, RAPORT i Luan Gashit,
udhéheqés i Lidhjes Kosovare, dhéné né Kongresin e Bashkimit

Federalisté t&¢ Komuniteteve Etnike Evropiane, i mbajtur me 6-8 tetor
1978 né€ Luksemburg.



